
MEPOEL A

KEIMENON *

-  HAMILCAR

' Hamilcar, Hannibalis filius, cognomine .Barca, Karthaginien-
sis, primo Poenico bello, sed temporibus extremis, admodum adu-
lescentulus in Sicilia praeesse coepit exercitui. cum ante eius
adventum et mari et terra male res gererentur Karthaginiensium,
ipse ubi affuit, numquam hosti cessit neque locum nocendi dedit,
saepeque e contrario occasione data lacessivit semperque supe-
rior discessit. quo facto, cum paene omnia in Sicilia Poeni
amisissent, ille Erycem sic defendit, ut bellum eo loco gestum
nou videretur. interim Karthaginienses classe apud insulas
Aegates a C. Lutatio, consule Romanorum, superati statuerunt
belli facere finen: eamque rem arbitrio permiserunt Hamil-
caris. 1ife etsi flagrabat bellandi cupiditate, tamen paci serviun-
dum putavit, quod patriam exhaustam sumptibus diutius ca-
lamitates belli ferre non posse intellegebat, sed ita ut statim
mente agitaret,_‘ si paulum modo res essent refectae, bellum reno-
vare Romanosque armis persequi, donicum aut virtute vicissent
aut vieti manus dedissent hoc consilio pacem conciliavit, in quo
tanta fuit ferocia, cum Catulus negaret bellum compositurum,
nisi ille cum suis, qui Erycem tenerent, armis relictis Sicilia de-
cederent, ut succumbente patria ipse periturum se potins dixerit,
quam cum tanto flagitio domum rediret: non enim suae esse
virtutis arma a patria accepta adversus hostes adversariis tra-
dere. huius pertinaciae cessit Catulus.

* To keluevov elven katd v Exdoowv tol Alfred Fleckeisen. Af on-
peloueval &v toig meplBwplolg ypovoloyion Gvagépovion el Td v Taic
dvrotolyolg ypaupals ol kewuévou yeyovoto.

At ille ut Karthaginem venit, multo aliter ac sperarat rem
publicam  se habentem cognovit.! namque diuturnitate externi
mali tantum exarsit intestinum bellum, ut numquam gz pari
periculo fuerit Karthago nisi cum deleta est! primo mercennarii
milites, quibus adversus Romanos usi erant, desciverunt, quo-
rum humerus erat viginti milium. ii totam abalienarunt Afri-
cam, ipsam Karthaginem oppugnarunt. f‘quibus malis adeo sunt
Poenj perterriti, ut etiam auxilia ab Romanis petierint ;. eaque
impétrarunt. sed extremo, cum prope iam ad desperationem
pervenissent, Hamilcarem imperatorem fecerunt is non soluin
hostes a muris Karthaginis removit, cum amplius centum milia
facta essent armatorum, sed etiam eo compulit, ut locorum an-
gustiis clausi plures fame quam ferro interirent. fomuiia oppida
abalienata, in eis Uticam atque Hipponem, valentissima totius
Africae, restituit patriaef’neque eo fuit contentus, sed etiam fines
imperii propagavit, tota Africa tantum otium reddidit, ut nullum
in ea bellum videretur multis annis fuisse.

Rebus his ex sententia peractis fidenti animo atque infesto
Romanis, quo facilius causam bellandi reperire%.\\ effecit ut impe-
rator cum exercitu in Hispaniam mitteretur. eoque- secum duxit
filium Hannibalem annorum novem. erat praeterea cum eo adu-
lescens illustris, formosus, Hasdrubal; huic ille filiam suam
in matrimonium dedit.f'de hoc ideo mentionem fecimus, gquod
Hamilcare occiso ille exercitui praefuit resque magmnas gessit et
princeps largitione vetustos pervertit mores Karthaginiensiun:
eiusdemque post mortem Hannibal ab exercitu accepit imperiuni.

f At Hamilcar, posteaquam miare transiit In Hispaniamque
venit, magnas res sectnda gessit fortuna : maximas bellicosissi-
masque gentes subegit, equis, armis, viris, pecunia totam locu-
pletavit Africam. hic cum in [taliam bellum infgr}_'e medita-
retur, nono anno postquam in Hispaniam veneraty in proelio
pugnans adversus Vettones occisus est. huius perpetuum odium
erga Romanos maxime concitasse videtur secundum bellum
Poenicum. namque Hannibal, filius eius, assiduis patris obtesta
tionibus eo est perductus, ut interire quam Romanos non expe-
riri mallet. & ;



HANNIBAL

Hannibal, Hamilecaris filius, Karthaginiensis. si verum est, 1246
quod nemo dub1ta.t ut populus Romanus ommnes gentes virtute
superant, non est infitiandum Hannibalem tanto praestitisse
ceteros -imperatores prudentia, quanto populus Romanus ante-
cedat fortitudine cunctas nationes. nam quotienscumque cum 2
eo co*wressus est in Italia, semper d1scess1t superior. quod nisi
.domi: civium suorum invidia debilitatus esset, Romanos videtur su-
perare potuisse. sed multorum obtrectatio devicit unius virtutem.

Hic autem velut hereditate relictum odium paternum erga 3
Romanes sic conservavit, ut prius animam guam id deposue-
rit, qui quidem, cum patria pulsus esset et alienarum opum in-
digeret, numquam destiterit animo bellare cum Romanis. nam ut 2
omittam Philippum, quem absens hostem reddidit Romanis,
omnium iis temporibus potentissimus rex Antiochus fuit. hunc
tanta  cupiditate incendit bellandi, ut usque a rubro mari arma
conatas sit inferre Italiae. ad quem cum legati venissent Roma-
ni, qui de eius voluntate explorarent darentque operam consiliis
clandestinis ut Hannibalem in suspicionem regi adducerent,
tamquam ab ipsis corruptus alia atque antea sentiret, neque id
frustra fecissent idque Hannibal comperisset seque ab interiori-~
bus consiliis segregari vidisset, tempore dato adiit ad regein, 3
eique cum multa de fide sua et odio in Romanos commemoras-
set, hoc adiurfxit: ‘pater meus’ inquit ‘Hamilcar, puerulo me,
utpote nmon amplius novem annos nato, in Hispaniam impera-
tor proficiscens Karthagine Tovi optimo maximo hostias immo- 937
lavit. quae divina res dum conficiebatur, quaesivit a me vel- 4
lemne secum in castra proficisci. id cum libenter accepissem
atque ab eo petere coepissem ne dubitaret ducere, tum ille,

- faciam, inquit, si mihi fidem quam postulo dederis. simul me
ad aram adduxit, apud quam sacrificare instituerat, eamque
_ceteris remotis tenentem iurare iussit numquam me in amicitia
cum Romanis fore. id ego iusiurandum patri datum usque ad 5
hanc aetatem ita conservavi, ut nemini dubium esse debeat,
quin religuo tempore eadem mente sim futurus. quare si quid s

amice de Romanis cogitabis, non imprudenter feceris, si me ce-
laris ; cum quidem bellum parabis, te ipsum frustraberis, si non
me in eo principem posueris.’

3 Hac igitur qua diximus aetate cum patre in Hispaniam pro-
2928 fectus est, cuius post obitum, Hasdrubale imperatore suffecto,
921 equitatui omni praefuit. hoc guogque interfecto exercitus sum-
919 mam imperii ad eum detulit. in Karthaginem delatum publice

2 comprobatum est. sic Hannibal minor quinque et viginti annis

natus imperator factus proximo triennio omnes gentes Hispa-
919 niae bello subegit, Saguntum, foederatam civitatem, vi expug-
3 navit, tres exercitus maximos comparavit. ex his unum in
Africam misit, alterum cum Hasdrubale fratre in Hispania re-
218 liquit, tertium in Italiam secum duxit. ¢ saltum Pyrenaeum
transiit, quacumque iter fecit, cum omnibus incolis conffixit : ne-

4 minem nisi victum dimisit. ad Alpes posteaguam venit, quae Ita-

liam ab Callia seiungunt, quas nemo umquam cum exercitu
ante eum praeter Herculem Graium transierat (que facto is ho-
die saltus Graius appellatur), Alpicos conantes prohibere tran-
situ concidit, loca patefecit, itinera muniit, effecit ut ea elephan-
tus ornatus ire posset, qua antea unus homo inermis vix poterat
repere. hac copias traduxit in Italiamque pervenit.

4 Conflixerat apud Rhodanum cum P. Cornelio Scipione con-
918 sule eumque pepulerat. cum hoc eodem Clastidii apud Padum

» decernit sauciumque inde ac fugatum dimittit. tertio idem Sci-
918 pio cum collega Ti. Longo apud Trebiam adversus eum venit.
917 cum iis manum conseruit, utrosque profligavit. inde per Li-

3 gures Appenninum transiit, petens Etruriam. hoc ¢n itinere adeo

gravi morbo afficitur oculorum, ut postea numquam dextro
aeque bene usus sit. qua valetudine cum etiamnum premere-
tur lecticaque ferretur, C. Flaminium consulem apud Trasu-
mennum cum exercitu insidiis circumventum occidit, neque
multo post C. Centenium praetorem cum delecta manu saltus
916 4 occupantem. hinc in Apuliam pervenit. ibi obviam ei venerunt
duo consules, C. Terentius et L. Aemilius. utriusque exercitus
916 uno proelio fugavit, Paulum consulem occidit et aliquot prae-

terea consulares, in eis Cn. Servilium Geminum, qui superiore
anno fuerat consul.

217

Hac pugna pugnata Romain profectus nullo tesistente ind216

propinquis urbi montibus moratus est. cum aliquot ibi dies
castra habuisset et Capuam reverteretur, Q. Fabius Maximus,
dictator Romanus, 'in agro Falerno ei se obiecit. hic clausus lo-
corum angustiis noctu sine ullo detrimento exercitus se expedi-
vit Fabioque, callidissimo imperatori, dedit verba. namque ob-
ducta nocte sarmenta in cornibus iuvencorum deligata incendit
elusque generis multitudinem magnam dispalatam immisit. quo
repentino visu obiecto tantum terrorem iniecit exercitui Roma-
norum, ut egredi extra vallum nemo sit ausus. hanc post rem
gestam non ita multis diebus M. Minucium Rufum, magistrum
equitum pari ac dictatorem imperio, dolo productum in proe-
lium fugavit. Ti. Sempronium Gracchum, iterum consulem, in
Tucanis absens in insidias inductum sustulit. M. Claudium Mar-
cellum, quinquies consulem, apud Venusiam pari modo interfe-
cit. longum est omnia enumerare proelia. quare hoc unum satis
erit dictum, ex quo intellegi possit, quantus ille fuerit: quam-
diu in Ttalia fuit, nemo ei in acie restitit, nemo adversus eum
post Cannensem pugnam in campo castra posuit.

212

208

Hinc invictus patriam defensum revocatus bellum gessit6

adversus P. Scipionem, filium eius Seipionis, quem ipse primo
apud Rhodanum, iterum apud Padum, tertio apud Trebiam
fugarat. cum hoc exhaustis iam patriae facultatibus cupivit
impraesentiarum bellum componere, quo valentior postea comn-
grederetur. inde colloguium convenit, condiciones non comnve-
nerunt, post id factum paucis diebus apud Zamam cum eodem
conflixit; pulsus (incredibile dictu) biduo et duabus mnoctibus
Hadrumetum pervenit, quod abest ab Zama circiter milia pas-
suum trecenta. in hac fuga Numidae, qui simul cum eo ex acie
excesserant, insidiati sunt ei, quos non solum effugit, sed etiam
ipsos oppressit. Hadrumeti reliquos e fuga collegit, novis dilecti-
bus paucis diebus multos contraxit.

203

2

3202

Cum in apparando acerrime esset occupatus, Karthagi-7

nienses bellum cum Romanis composuerunt. ille nihilo setius

201

exercitui postea praefuit resque in Africa gessit [itemque Mago
frater eius] usque ad P. Sulpicium C. Aurelium consules. his
enim magistratibus legati Karthaginienses Romam venerunt,
qui senatui populoque Romano gratias agerent, quod cuam iis
pacem fecissent, ob eamque rem corona aurea eos donarent si-
mulque peterent, ut obsides eorum Fregellis essent captivique
redderentur. his ex senatus consulto responsum est : munus
eorum gratum acceptumgue .esse ; obsides, quo loco rogarent,
futuros ; captivos non remissuros, quod Hannibalem, cuius
opera susceptum bellum foret, inimicissimum nomini Romano,
etiamnum cum imperio apud exercitum haberent itemque
fratrem eius Magonem. hoc responso Karthaginienses cognito
Hannibalem domum et Magonem revocarunt. huc ut rediit, rex
factus est, postquam imperator fuerat, anno secundo et vice-
simo : ut enim Romae consules, sic Karthagine quotannis an-
nui bini reges creabantur. in eo magistratu pari diligentia se
Hannibal praebuit, ac fuerat in bello. namque effecit ex novis
vectigalibus non solum ut esset pecunia, quae Romanis ex foe-
dere penderetur, sed etiam superesset, quae in aerario repo-
neretur. deinde [ anno post praeturam ] M. Claudio I,. Furio
consulibus Roma legati Karthaginem venerunt. hos Hannibal
ratus sui exposcendi gratia missos, priusquam iis senatus dare-
tur, navem ascendit clam atque in Syriam ad Antiochum per-
fugit. hac re palam facta Poeni naves duas, quae eum com-
prehenderent, si possent consequi, miserunt, bona eius publi-
carunt, domum a fundamentis disiecerunt, ipsum exulem iudi-
carunt.

At Hannibal anno quarto, postquam domo profugerat
L. Cornelio Q. Minucio consulibus, cum quinque navibus Africam
accessit in finibus Cyrenaeorum, si forte Karthaginienses ad
bellum inducere posset Antiochi spe fiduciaque, cui iam persua-
serat ut cum exercitibus in Italiam proficisceretur. huc Mago-
nem fratrem excivit. id ubi Poeni resciverunt, Magonem eadem,
qua fratrem, absentem affecerunt poena. illi desperatis rebus
cum solvissent naves ac vela ventis dedissent, Hannibal ad
Antiochum pervenit. de Magonis interitu duplex memoria

prodita est : mamque alii naufragio, alii a servulis ipsius in-
terfectum eum scriptum reliquerunt. Antiochus autem si tam in
gerendo bello consiliis eius parere voluisset, quam in susci-
piendo instituerat, propius Tiberi quam sn Thermopylis de
summa imperii dimicasset. quem etsi multa stulte conari videbat,
tamen nulla deseruit in re. praefuit paucis navibus, quas ex Sy-
ria iussus erat in Asiam ducere, iisque adversus Rhodiorum
classem in Pamphylio mari conflixit. i» quo cum multituding
adversariorum sui superarentur, ipse quo cornu rem gessit
fuit superior. .

Antiocho fugato verens ne dederetur, guod sine dubio-acci-
disset, si sui fecisset potestatem, Cretamn ad Gortynios venit,
ut ibi, quo se conferret, consideraret. vidit autem vir omminm
callidissimus 47 magno se fore periculo, nisi quid pff@)\fidisset,

192

191

-

9190
189
2

propter avaritiam Cretensium : magnam enim secumipecuniam

portabat, de qua sciebat exisse famam. itaque capitmtale con-
silium. amphoras complures complet plumbo, summas operit

auro et argento. has praesentibus principibus deponitin templo -
Dianae, simulans se suas fortunas illorum fidei credere. Lis in'

errorem inductis statuas aéneas, quas secum portabat, omni
sua pecunia complet easque in propatulo domi abicit. Gortynii
templum magna cura custodiunt, non tam a ceteris quam ab
Hannibale, ne ille inscientibus iis tolleret swe secumque du-
ceret. .

Sic conservatis suis rebus omnibus Poenus illusis Creten-
sibus ad Prusiam in Pontum pervenit. apud quem eodem
animo fuit erga Italiam neque aliud quicquam egit gquam regem
armavit et exacuit adversus Romanos. quem cum videret domes-
ticis opibus minus esse robustum, conciliabat ceteros reges,
adiungebat bellicosas nationes. dissidebat ab eo Pergamenus
rex Kumenes, Romanis amicissimus, bellumque inter eos gere-
batur et mari et terra ; sed utrobique Eumenes plus vale-
bat propter Romanorum societatem. quo magis cupiebat eum
Hannibal opprimi, quem si removisset, faciliora sibi cetera fore
arbitrabatur. ad hunc interficiundum talem iniit rationem. classe
paucis diebus erant decreturi. superabatur navium multitu-

2

3184

dine: dolo erat pugnandum, cum par non esset armis. impe-
ravit quam plurimas venenatas serpentes vivas colligi easque
5 in vasa fictilia conici. harum cum effecisset magnam multitu-
dinem, die ipso, quo facturus erat navale proelium, classiarios
convocat iisque praecipit, omnes ut in unam FEumenis regis
concurrant navem, a ceteris tantum satis habeant se defen-
6 dere. id illos facile serpentium multitudine consecuturos. rex
autem in qua mnave veheretur, ut scirent, se facturum: quem
si aut cepissent aut interfecissent, magno iis pollicetur praemio
11 fore. tali cohortatione militum facta classis ab utrisque in
proelium deducitur. quarum acie constituta, priusquam signum
pugnae daretur, Hannibal, ut palam faceret suis, quo loco
2 Eumenes esset, tabellarium in scapha cum caduceo mittit. qui
ubi ad naves adversariorum pervenit epistulamque ostendens
se regem professus est quaerere, statim ad Eumenem deductus
est, quod nemo dubitabat quin aliquid de pace esset scriptum.
tabellarius ducis nave declarata suis eodem, unde erat egres-
3 sus, se recepit. at Eumenes soluta epistula nihil in ea repperit
nisi quae ad irridendum eum pertinerent. cuius re; etsi causam
mirabatur neque reperiebat, tamen proelium statim committere
4 non dubitavit. horum in concursu Bithyni Hannibalis prae-
cepto universi navem FEumenis adoriuntur. quorum vim rex
cum sustinere non posset, fuga salutem petiit, quam conse-
cutus non esset, nisi intra sua praesidia se recepisset, quae in
5 proximo litore erant collocata. reliquae Pergamenae naves cum
adversarios premerent acrius, repente in eas vasa fictilia, de
quibus supra mentionem fecimus, conici coepta sunt. quae iacta
initio risum pugnantibus concitarunt, neque quare id fieret pote-
6 rat intellegi. postquam autem naves suas oppletas conspexerunt
serpentibus, nova re perterriti, cum, quid potissimum vitarent,
non viderent, puppes verterunt seque ad sua castra nautica ret-
7 tulerunt. sic Hannibal consilio arma Pergamenorum superavit,
neque tum solum, sed saepe alias pedestribus copiis pari pru-
dentia pepulit adversarios.
12 Quae dum in Asia geruntur, accidit casu ut legati Prusiae
Romae apud T. Quintium Flamininum consularem cenarent,






